
Navanita Krishna Stava

નવનીતકૃષ્ણસ્તવઃ

સઞ્ચિન્તયામિ ગુરુવાયુપુરેશ, નાદ-
બ્રહ્માત્મિકાં મુરલિકામુપસન્દધાનમ્ ।

પ્રેમાત્મકં ચ નવનીતમુદાવહન્તં
યોગદ્વયીસુખસમન્વયિમન્દહાસમ્॥ ૧॥

પિચ્છાઞ્ચલાઞચિતમણીમુકુટાભિરામં
લોલાલકાન્તલળિતાળિકસન્નિવેશમ્ ।

ચિલ્લીલતામૃદુવિલાસવિશેષસમ્યં
કારુણ્યવર્ષિનયનાન્તમુપાશ્રયે   ત્વામ્॥ ૨॥

રક્તાધરપ્રસૃતસુન્દરમન્દહાસં
ગણ્ડસ્થલપ્રતિફલન્મણિકુણ્ડલાઢ્યમ્ ।

ઈષત્સ્ફુરદ્દર્શનમુગ્ધમુખારવિન્દં
ત્વામાશ્રયે સુમધુરં નવનીતકૃષ્ણમ્॥ ૩॥

ત્વાં દ્વીપિદિવ્યનખભૂષણચારુવત્સં
વંશીવિરાજિતવિમોહનવામહસ્તમ્ ।

હૈય્યઙ્ગવીનભૃતદક્ષિણપાણિપદ્મં
ભક્તપ્રિયે પારભજે નવનીતકૃષ્ણમ્॥ ૪॥

ઉદ્દીપ્તકાન્તિવિલસન્મણિકિઙ્કિણીકમ્ ।
પીતામ્બરાવૃતમિદં ભવદીયમધ્યમ્ ।

ચિત્તે ચકાસ્તુ ભગવન્ નવનીલરત્ન-
સ્તમ્ભાભમૃરુયુગલં ચ હરે નમસ્તે॥ ૫॥

જાનુદ્વયં સુમધુરાકૃતિરમ્યરમ્યં
વૃત્તાનુપૂર્વલલિતે તવ જઙ્ઘિકે  ચ ।

મઞ્જીરમઞ્જુલતમં પ્રપદં મુનીન્દ્ર-
વૃન્દર્ચિતં   ચ ચરણં હૃદિ ભાવયેઽહમ્॥ ૬॥

નવનીતકૃષ્ણસ્તવઃ

મજ્જીવિતાબ્ધિમથનેન ભવત્પ્રસાદા-
લ્લબ્ધં વિભો સુમધુરં નવનીતમલ્પમ્ ।

ત્વત્પ્રેમરૂપમમૃતં પરિકલ્પયામિ
નૈવેદ્યકં , મયિ કુચેલસખ, પ્રસીદ!॥ ૭॥

શ્રીમારુતાલયપતે, નવનીતકૃષ્ણ,

ત્વામેવ સત્યશિવસુન્દરરૂપમેકમ્ ।
યોગીન્દ્રવન્દિતવિશુદ્ધપદારવિન્દં

તાપત્રયૈકશમનં શરણં પ્રપદ્યે॥ ૮॥
ઇતિ શ્રીવાસુદેવન્ એલયથેન વિરચિતઃ નવનીતકૃષ્ણસ્તવઃ સમ્પૂર્ણઃ ।

